
İŞÇİ TƏDRİS PROQRAMI

İzahat vərəqəsi

Fənnin məqsədi: "Demokratiya: nəzəriyyə və təcrübə" fənninin məqsədi tələbələrə demokratiya və hakimiyyət nəzəriyyələri arasındakı əlaqəni izah etmək və demokratiyanın müxtəlif tərifləri haqqında məlumat verməkdir. Tələbələr demokratik təsisatların inkişafının müxtəlif istiqamətləri haqqında geniş bilik əldə edəcək və müasir dünyada demokratiya ilə bağlı məsələləri tənqidi müzakirə edə biləcəklər.

Bu kursun digər məqsədi tələbələrə demokratiyanın inkişafı haqqında bilik və anlayışlar verməkdir.

Gözlənilən təlim nəticələri: Kursun sonunda tələbə və dinləyicilərin aşağıdakı bilik və bacarıqları əldə etməsi gözlənilir: 

· demokratiya və hakimiyyət nəzəriyyələri arasındakı əlaqəni tənqidi şəkildə müzakirə etmək; 

· demokratiyanın müxtəlif təriflərini təsvir etmək və tənqidi qiymətləndirmək; 

· demokratik təsisatların tarixi inkişafını təsvir və təhlil etmək; 

· müasir dünyada demokratiya ilə bağlı məsələləri tənqidi müzakirə etmək; 

· tarixi tədqiqatlarda müqayisəli üsullardan istifadə etmək; 

· şifahi və yazılı formada tədqiqat nəticələrini müxtəlif auditoriyaya çatdıra bilmək.

Tədris proqramına uyğun olaraq bu fənnin tədrisinə 60 saat (o cümlədən 30 saat mühazirə, 30 saat məşğələ) nəzərdə tutlmuşdur. 
Ümid edirik ki, "Demokratiya: nəzəriyyə və təcrübə” fənninin tədrisi üçün hazır​lanmış bu proqram tədris prosesinin keyfiyyətinin yüksəl​dil​məsində mühüm rol oyanayacaqdır.
Mövzuların tədris saatları üzrə bölgüsü

Mövzular və onların məzmunu
Mövzu 1.

Demokratiyanın əsas anlayış və tərifləri

Demokratiya nəzəriyyəsinin təkamül prosesinə qısa baxış, əsas tədqiqatçıları, demokratiya anlayışının məzmunu, demokratik quruluşa verilən tərif və izahlar, demokratik prinsiplər və demokratiyanın əlamətləri, demokratik sistemlərin təsnifatı  
Mövzu 2

Liberal demokratiya: dəyərlər sistemi və əsas prinsipləri 

Liberal demokratiyanın yaranması və təkamülü şərtləri. Onu meydana gətirən sosial güclər və onların maraqları, prinsipləri, rolları. Liberal demokratiyanın dəyərlər bazası, özək dəyəri və aksiomu. Liberal demokratiyanın əsas prinsipləri. Liberal demokratiya və kapital meyarı. 

Mövzu 3

Sosial demokratiya, sosial dövlət, xalqın hakimiyyəti və fərdi azadlıq
Sosial demokratiyanın meydana gəlməsi səbəbləri, tarixi şərtləri, əsas müəllifləri. Sosial demokratiyanın təkamül prosesi və müasir dayaqları. Sosial demokratiya və sosializm nisbəti. Sosial dövlət anlayışı, sosial dövlətin əlamətləri və modelləri. Sosial dəyərlər, xalqın hakimiyyəti və fərdi azadlıq prinsiplərinin qarşılıqlı əlaqəsi.

Mövzu 4 

Hüquqi dövlət və demokratiya
Hüquqi dövlət konsepsiyasının meydana gəlməsi, bu konsepsiyanın məzmunu və strukturu. Hüquqi dövlətin əlamətləri və modelləri. Hüquqi dövlət konsepsiyasında demokratiya nəzəriyyəsinin yeri. Hüquqi dövlətin baza prinsipləri və dəyərlər sistemi.

Mövzu 5

Demokratiyanın konsensus modeli və demokratiyanın majoritar modeli 

   Demokratiyanın müasir modellərinin təsnifatı. Konsensus modelinin mahiyyəti və tətbiqi formaları. Konsensus modelində demokratik qərarvermənin xüsusiyyətləri. Demokratiyanın majoritar modelinin mahiyyəti, xüsusiyyətləri və modelləri.
Mövzu 6 

Hakimiyyət bölgüsü 

 Hakimiyyət bölgüsü prinsipinin meydana gəldiyi tarixi şərait. Əsas müəllifləri. Hakimiyyət bölgüsü demokratiyanın qurucu prinsipi kimi. Hakimiyyət bölgüsünün gerçəkləşdiyi müasir demokratik modellər.

Mövzu 7 

Təmsilçilik və siniflərarası güc bölgüsü 
Təmsilçilik demokratiyanın əsas xüsusiyyətlərindən biri kimi. Demokratik ənənələr və təmsilçilik. Cəmiyyətin təşkilatlanmasında siyasi təmsilçiliyin rolu. Siniflər arası münasibətlərin tənzimlənməsi və resursların ədalətli bölgüsü üçün təmsilçiliyin demokratik şərti.

Mövzu 8 

Konservatizm və feminizm
Konservatizmin məzmunu, tarixi təkamülü, əsas nəzəriyyəçiləri. Konservatizmin müxtəlif ölkələrdəki fərqli məzmunu və dəyərlərin fərqli sistemləşməsi. Feminizmin meydana gəlməsində konservatizmin tarixi rolu və təzyiqi. Müasir demokratik modellərdə feminizmlə konservatizmin qarşılıqlı əlaqələri.

Mövzu 9 
Seçki sistemləri və xalq hakimiyyəti
  Seçki sistemi demokratiyanın və xalq hakimiyyətinin tətbiqi mexanizmi kimi. Seçki sistemlərinin müasir təsnifatları. Xalq hakimiyyətinin gerçəkləşməsi səviyyələri və seçki sistemlərinin bu prinsipə xidmət edən fərqli mexanizmləri
Mövzu 10 

Vətəndaş cəmiyyəti
 Vətəndaş cəmiyyəti anlayışı, məzmunu. Vətəndaş cəmiyyəti nəzəriyyəsinin nümayəndələrinin əsas fikir və tezisləri. Vətəndaş cəmiyyəti institutlarının növləri. Vətəndaş cəmiyyəti və demokratiya əlaqələri. Vətəndaş cəmiyyətinin siyasi qərarverməyə təsiri mexanizmləri.
Mövzu 11  

Demokratiya regional hadisədir, yoxsa milli məsələ? 

Demokratikləşmənin milli şərtləri. Demokratikləşmənin regional və geosiyasi şərtləri. Demokratiya və regional münaqişələr. Demokratiya və regional sub-mədəniyyətlər. Demokratiyanın regionlara ixracı prosesləri. Demokratiya və regional güclər. Demokratiya və milli mədəniyyət.

Mövzu 12

Demokratiya, qlobal sülh və qloballaşma
Qlobal güclər və demokratiyanın ixracı məsələləri. Dünya gücləri arasında mübarizə və regionlarda demokratikləşmə prosesləri. Dünya nizamında və beynəlxalq təşkilatların nizamnamələrində demokratik dəyərlər bazası. 

Mövzu 13

Demokratikləşmə dalğaları
Demokratikləşmə tendensiyaları. Demokratikləşmə dalğalarının tarixi mərhələləri. Demokratikləşmə dalğalarının obyektiv və subyektiv amilləri. Demokratikləşmə dalğalarını müçayiət edən münaqişələr və inqilablar. 

Mövzu 14

Şərq Tərəfdaşlığı ölkələrinin demokratiya problemi
Şərq Tərəfdaşlığı Proqramının yaranması şərtləri və demokratikləşmə proseslərinə tələblər. Şərq Tərəfdaşlığı ölkələrində demokratik sistem quruculuğunun problemləri, maneələri, daxili, regional, geosiyasi şərtləri.

Mövzu 15

Cənubi Qafqaz və demokratik ənənələr
Cənubi Qafqaz ölkələrində respublika quruluşunun tarixi inkişaf yolu. AXC-nin demokratik əsasları. Sovet dövründə seçki və məşvərət institutları. Müstəqillik dövründə demokratikləşmə tendensiyaları. Cənubi Qafqaz ölkələrində demokratik dövlət quruculuğunun müqayisəsi.

